
 

 

Radunanza cumünela   

Bannida, Missiva 

per la radunanza cumünela in marculdi, ils 26 avuost 2020, a las 20.00, in sela polivalenta S-chanf 

Stimedas votantas e stimos votants  

La suprastanza cumünela suottametta cotres la bannida e la missiva per la radunanza cumünela dals 26 avuost 

2020 ed invida amiaivelmaing da piglier part a quella. 

La radunanza suottasto a las reglas d‘ igiena dal virus Corona (controlla d’entredgia, tgnair distanza, ev. 

mascras d‘igiena). 

 

Tractandas: 

1. Protocol da la radunanza cumünela dals 1. lügl 2020* 

2. Planisaziun dal territori; quartier Davous Chesas, zona da sport d’inviern, ledscha da fabrica* 

3. Prolungiaziun dal contrat CINU02WS Tscheppa Verda culla Swisscom* 

4. Cumischiuns da ledschas* 

5. Petiziun dals 2 avrigl 2020* 

6. Sclarimaints/cumpetenzas per la cumprita da la rait da la Repower (contrats e finanziaziun)* 

7. Sustegn finanziel per l’investiziun da l‘Hotel Scaletta* 

8. Varia 

 

 

*La documainta per las tractandas sto ad invista/po gnir retratta tar l’administraziun cumünela u es visibla 

sün l’internet suot: www.s-chanf.ch 

 

DEUTSCHER TEXT: BÜCHLEIN BITTE WENDEN 

  

http://www.s-chanf.ch/

1. Protocol da la radunanza cumünela dals 1. lügl 2020 

Il protocol da la radunanza cumünela dals 1. lügl 2020 po gnir retrat tar l'administraziun cumünela e’l es 

publicho suot: www.s-chanf.ch. (versiun rumauntscha) 

 

2. Planisaziun dal territori; quartier Davous Chesas, zona da sport d’inviern, ledscha da fabrica 

Situaziun da partenza:  

Ils 12 avuost 2020 ho gieu lö üna saireda d‘infurmaziun davart la planisaziun locala e la ledscha da fabrica. Beat 

Aliesch, dal büro Stauffer & Studach, Cuira, scu planiseder incumbenzo da la Vschinauncha da S-chanf ho 

preschanto ils affers in detagl.  

Ils trais progets:  

- Müdamaints ledscha da fabrica: Adattamaint ledscha da fabrica ils seguaints artichels: 12, 13, 24, 

24bis, 27, 38, 41, haun da gnir adattos: 

 
Davous Chesas: Schoglier l‘oblig dal plan da quartier (art. 12) 
 

art. 

Revisiun parciela ledscha da fabrica 

http://www.s-chanf.ch/

Adattamaint a la cifra d’usofrüt (art. 13) 

Adattamaint a la zona da prievel: 

Proposta: 
La suprastanza propuona a la radunanza cumünela d’accepter ils müdamaints.p 
 

- Zona da sport d‘inviern: GEP + art. 31 ledscha da fabrica 

 
Proposta: 
La suprastanza propuona a la radunanza cumünela d’accepter ils müdamaints. 

Gefahrenzone  

(geringe Gefährdung) 

Proposta:  

La suprastanza propuona a la radunanza cumünela d’accepter ils müdamaints illa ledscha da fabrica.  

 

3. Prolungiaziun dal contrat CINU02WS Tscheppa Verda culla Swisscom 

Situaziun da partenza:  

Il contrat da fittaunza da l’an 2004 cun la Swisscom CINU01WSVT01 scrouda per la fin da l’an 2020. Ils 

adattamaints tecnics per augmanter la prestaziun haun già pudieu gnir fabrichos a maun dal contrat vegl. Cul 

nouv contrat CINU02WS vegn adatto il fit da fr. 2‘000.- sün fr. 6‘500.-. 

Per augmanter la prestaziun da transmissiun u per müder il corp d’antenna sto gnir fatta üna dumanda da 

fabrica a la vschinauncha. 

Proposta: 

La suprastanza propuona a la radunanza cumünela d’accepter il nouv contrat da fittaunza CINU02WS. 

 

4. Cumischiun da ledschas 

Situaziun da partenza:  

A l’ultima radunanza cumünela es gnida fatta la proposta da na tscherner be üna cumischiun da ledschas, 

dimpersè da tscherner per mincha surelavuraziun u nouva ledscha persunas cun cumpetenza adequata a la 

lavur. La suprastanza sustegna l’ideja e suottametta la seguainta proposta a la radunanza cumünela. 

Proposta: 

1. Schoglier la cumischiun da ledschas existenta. 

2. Per mincha surelavuraziun u nouva ledscha dess gnir elet üna nouva cumischiun. 

3. Il president cumünel po esser commember da tuot las cumischiuns però be cun vusch consultativa. 

 

5. Petiziun dals 2 avrigl 2020 

Situaziun da partenza:  

Als 2 avrigl 2020 es entreda seguainta petiziun: 

La suprastanza ho già - e piglia auncha üna vouta pusiziun in merit. Tenor constituziun da la vschinauncha 

artichel 18 sun las autoriteds cumünelas obliedas da respuonder a la petiziun infra trais mais. Causa COVID-19 

nun es sto pussibel da mner tres radunanzas cumünelas infra temp ütil. La suprastanza ho respus a tuot ils 

petiziunaris cun üna charta persunela ed impü es gnieu infurmo illa Spia d‘üerdi no. 35 sur da la petiziun. A la 

radunanza dals 01-07-2020 ho il vicepresident infurmo sur da la petiziun. 

Per serrer giò il cas do la suprastanza la seguainta resposta süllas dumandas dals petiziunaris: 

1. Infurmaziun sur da l‘inquisiziun administrativa: 

La populaziun ho bain schi il dret d’avair cugnuschentscha dal cuntgnieu da l‘inquisiziun administrativa. 

Causa cha tuot la documainta es gnida depositeda tar la procura publica e chi’s tratta d’üna procedura 

currenta as po pür infurmer zieva cha’l cas es serro giò e sentenzcho! Taunt sar Zanetti scu eir il 

achüseder public e l’uffizi da vschinaunchas haun confermo quist agir, perque nun es que pussibel 

d’infurmer pel mumaint pü detaglio a la populaziun sur da l’inquisiziun publica.  

 

2. Dispensaziun/schoglimaint dal contrat da lavur cul silvicultur FP: 

Sün quista dumanda nu bsögna spiegaziuns, causa cha’l silvicultur FP nun es pü impiego tar la 

vschinauncha da S-chanf.  

Cun quistas spiegaziuns sun las dumandas da la petiziun tenor la suprastanza pel mumaint serredas giò. 

 

6. Sclarimaints/cumpetenzas per la cumprita da la rait da la Repower contrats e finanziaziun 

1. Situaziun da partenza: contrats:  

L‘Energia S-chanf ho elavuro e preparo fin uossa ils seguaints contrats per la cumprita e’l manaschi da la rait 

electrica da S-chanf: „Übernahmevertrag über die Übernahme von Aktiven, Dienstbarkeiten, Verträgen und 

Grundstücken des Verteilnetzes in S-chanf, Netzanschlussvertrag Notanschluss NAV – Notanschluss an der 

Trafostation Serlas, Netzanschluss- und Netznutzungsvertrag – Hauptanschluss Schaltstation ARA 

Oberengadin, Erdschlussstrom-Kompensationsanlagen im Unterwerk Zernez (EKW-Anlagen) für das Teilnetz 

Zernez (16-kV-Netz), Netzanschluss- und Netznutzungsvertrag – Versorgung Wasserfassungen S-chanf, 

Vallember und Varusch, Netzanschluss- und Nutzungsvertrag – Versorgung Fraktion Brail, 

Dienstleistungsvertrag Netzbetrieb, Dienstleistungsvertrag Mess- und Verrechnungswesen, Nutzungsrecht 

LWL ARA Oberengadin – TS Susauna, Betrieb- und Haftpflichtversicherung“. Quists contrats haun tuots üna 

düreda da sur 5 ans. Our dals reglamaints e’ls protocols da la ES nun es cler a la cumischiun ed a la suprastanza 

scha tuot ils contrats staun gnir discus a la radunanza cumünela. Tenor la cumischiun e la suprastanza dess be 

gnir tratto il contrat finel per la cumprita da la rait da la Repower in radunanza cumünela.  

Proposta: 

La suprastanza propuona a la radunanza cumünela cha be il contrat finel da la cumprita da la rait traunter 

Repower e la vschinauncha dess gnir tractando da la radunanza cumünela. Ils contrats subalterns sun illa 

cumpetenza da la cumischiun Energia S-chanf respectiv da la suprastanza eir sch’els düran sur 5 ans.  

2. Situaziun da partenza: finanzas: 

Ils 4 marz 2018 es gnieu aderieu a l‘urna ün credit da fr. 6‘000‘000.00 per la cumprita da la rait. La cumischiun 

Energia S-chanf e la suprastanza cumünela es da l’avis cha quist credit vela davent dals 1. schner 2020. 

Proposta:                                                                                                                                                                                     

Il credit da fr. 6‘000‘000.- vela davent dals 1. schner 2020. Investiziuns chi sun gnidas fattas aunz, dessan gnir 

activedas e resguardedas sül di da la suottascripziun dal contrat culla Repower.  

 
7. Sustegn finanziel per l’investiziun i’l Hotel Scaletta 

Situaziun da partenza:  

Daspö l’an 2013 es l’Hotel Scaletta serro. Per metter darcho in funcziun l’hotel e’l restorant es da fer grandas 

investiziuns. Ils 12 avuost ho survgnieu la populaziun l’occasiun da visiter l’hotel e da‘s fer ün purtret davart il 

stedi da l’hotel.  

Als 8 meg 2020 es gnida fundeda la fundaziun „Stiftung Hotel Scaletta“ cul böt da refer l’hotel e’l restorant. Per 

la cumprita e la renovaziun sun previs cuosts da fr. 16‘550‘000.-. Per cha’l chantun e’l stedi delibereschan 

credits stu eir la vschinauncha as parteciper vi dals cuosts. Püssas infuormaziuns chattan Els i’l prospect annex 

a la bannida. La fundaziun dumanda a la vschinauncha la seguainta finanziaziun. Per la planisaziun e’ls permiss 

da fabrica fr. 300‘000.- e per la fabrica 1.5 milliuns. Las cundiziuns pü detagliedas staun auncha gnir elavuredas  

zieva la saireda d’infurmaziun. Ellas vegnan publichedas sülla pagina da web www.s-chanf.ch aunz la 

radunanza cumünela e vegnan preschantedas alura a la radunanza cumünela.  

Proposta: 

La suprastanza propuona a la radunanza cumünela da sustgnair il proget per la refacziun da l’Hotel Scaletta 

cun fr. 300‘000.- per la planisaziun e dumanda da fabrica cun 1.5 milliuns per serrer giò il fabricat. Totel 1.8 

milliuns a fond perdu. 

 

Agiunta dals 21-08-2020: 

Sustegn finanziel per l’investiziun i’l Hotel Scaletta 

L’hotel Scaletta es per S-chanf da granda importanza. Il stabilimaint da l’hotel dominescha la plazza scu eir il 

purtret da nos cumün ed es our dal punct da vista d’architectura da granda importanza. Eir our dal punct da 

vista economic es ün hotel cun 40 fin 45 staunzas (80 fin 90 lets) da granda valur per nos cumün.  

Per güdicher la dumanda d’ün sustegn finanziel as basa il cussagl cumünel sülla ledscha chantunela a reguard 

la promoziun dal svilup economic (Wirtschaftsentwicklungsgesetz). Ils böts chi dessan gnir radschunts cun 

quista ledscha sun mantegner e promouver plazzas da lavur, mantegner e promouver il svilup economic e 

mantegner e promouver las capaciteds economicas dal chantun. Cun quists böts po il chantun sustegner eir 

finanzielmaing hotels.  

Basand sün quistas pussibilteds da la ledscha chantunela es da constater, cha’l proget da l’hotel Scaletta s-

chaffess nouvas plazzas da lavur, porta ün svilup economic in nos cumün e promouva las capaciteds 

commercielas da S-chanf. Per S-chanf es ün hotel cun var 90 lets e restaurant da granda importanza. Cun 

l’institut d’üna fundaziun es sgüro, cha ils mezs chi gnissan mis a dispusiziun per quist proget vegnan eir 

investieus aint il proget e na a favur d’investurs privats. In pü es il plan finanziel, saja que per las rinvestiziuns, 

saja que per las gestiun, radschiunaivel e fatibel.  

Cun las cundiziuns, cha CHF 300'000.00 vegnan pajos pür cur cha la dumanda da fabrica vegn inoltreda es suot 

la cundiziun, cha per il cas, cha’l proget nu gnis realiso, quel proget stu gnir cedieu al cumün e la summa da 

CHF 1.5 mio. vegn pür pajeda, i’l mumaint da l’avertüra da l’hotel, es sgüro, cha ils raps mis a dispusiziun 

vegnan eir druvos tenor la decisiun da la radunaunza cumünela.  

Scha las autoriteds cumünelas as laschan mner eir in avegnir dals aspects fundamentels da la ledscha per 

promoziun dal svilup economic dal chantun Grischun es sgüro, cha eir otras dumandas per ün sustegn vegnan 

güdichedas objectiv e in resguardand l’interess public. 

8. Varia 

 

S-chanf, ils 13.08.2020     La suprastanza cumünela 

Il president :  Riet R. Campell 

L‘actuar:  Carlo Planta Wildenberg  

 


